
Uitvoerende Opsomming 

Lectorsa is 'n sosiale impakonderneming wat deur onderwys 
en opleiding studente ontwikkel sodat hul uitkomste in hul 
studies en loopbane sal verbeter. Ons help leerders en 
studente om ‘n meer produktiewe en verantwoordelike lewe 
te lei. Die uitkomste van ons stelsel is meetbaar en het 'n 
direkte impak op die manier waarop individue visuele inligting 
sien, asook inligting prosesseer, onthou en gebruik. 
Eyebraingym is geposisioneer om een van die oplossings te 
word wat leemtes en uitdagings in die onderwys- en 
opleidingsektore van die toekoms oorbrug. 

Neurowetenskap bevestig dat jou brein 'n selforganiserende 
kreatiewe stelsel is. Jou vaardighede en vermoëns is gebou in 
'n spesifieke deel of dele van jou brein as gevolg van 
herhaalde oefening en toepassing. Leer vind plaas wanneer 
nuwe neurale paaie gebou word, en neurale netwerke 
verbeter word. Neuroplastisiteit is ‘n term wat verwys na die 
brein se vermoë om te reorganiseer deur  nuwe  verbindings, 
as gevolg van lewenservaringe, te vorm. Neurale verbindings 
in die brein word deurlopend sterker of swakker, soos wat ons 
sekere vaardighede gebruik of nie gebruik nie. Dit is die 
'spierbou' funksie van die brein, dit wil sê, die fisiese basis 
waarom herhaling jou keuses en aksies versterk. Met verloop 
van tyd word hierdie prosesse outomaties.  

Eyebraingym fokus daarop om denkpatrone te ontwikkel, en 
om beter interaksie met visuele inligting te bewerkstellig deur 
visuele, kognitiewe en leesvaardighede te verbeter. Vind uit 
hoe ons resultate met hierdie aanlyn stelsel jou sal motiveer. 

Nelson Mandela het gesê: 
"Overcoming poverty is not a gesture 
of charity. It is an act of justice. It is the 
protection of a fundamental human 

right, the right to dignity and a decent 
life…" 

Inleiding 
Meer as 1,500,000,000 studente in 195 lande 
is in die 2020 akademiese jaar negatief 
deur die staat van inperking en sosiale 
distansiëringsmaatreëls, weens die COVID-
19-pandemie,  geraak. Onderrig en leer 
was onder druk voor die pandemie, en 
verskillende uitdagings binne die 
onderwysspektrum is vererger deur die 
grendelstaat en ander maatreëls wat 
gedurende hierdie tyd geneem is. 

In hierdie dokument sal daar gekyk word 
na uitdagings wat voor die COVID-19-
impak bestaan het, asook maniere om 
leemtes en tekortkominge wat deur die 
COVID-19-inperking veroorsaak of 
vergerger is, aan te spreek, en die 
implikasies daarvan vir onderwys en 
opleiding te minimaliseer. Om leer op hoër 
denkvlakke moontlik te maak is effektiewe 
ondersteuning en ontwikkeling van 
fundamentele vaardighede nou meer as 
tevore nodig. Ons gaan kyk na praktiese 
oplossings vir onderwysers, lektore, mentors 
en afrigters om studente te help om  
uitnemendheid in leer te behaal. 

Agtergrond van die 
uitdaging 
Volgens die Verenigde Nasies se 
Opvoedkundige, Wetenskaplike en 
Kulturele Organisasie (UNESCO) se data,i is 
91,3% van die totale ingeskrewe leerders 
wêreldwyd op die een of ander manier 
negatief deur die COVID-19-pandemie 
beïnvloed. Alhoewel regerings, 
onderwysers, ouers en studente hul bes 
gedoen het om 'n tipe leer met die 
tegnologie tot hulle beskikkig te 
bewerkstellig, lyk die moontlikheid om 
onderwys gedurende hierdie tyd te 
bevorder, of selfs om dieselfde vlakke as 
voor die pandemie te bereik, 
onwaarskynlik. 

Voor dié pandemie is daar voorspel dat 
meer as driekwart van 'n miljard jong 
mense in lande met lae- en 
middelinkomste nie die nodige 
vaardighede wat hulle op sekondêre vlak 

gaan nodig hê, teen 2030 sal verwerf nie. 
Indien hierdie situasie nie drasties verander 
nie, sal slegs een uit tien studente, in lande 
met ‘n lae inkomste, op die regte koers 
wees. Sonder dringende ingryping sal meer 
as 1,5 miljard volwassenes in 2030 nie enige 
opleiding na primêre onderrig ontvang 
nieii.  

In die Suid-Afrikaanse opvoedkundige 
konteks sal die aanloop asook die huidige 
situasie vir jare 'n negatiewe uitwerking hê. 
Die basis van leer is om intelligent met jou 
leermateriaal te werk. Selfs met 
onderwysers wat voor die klas staan, het 
die Progress in International Reading 
Literacy Study (PIRLS) 2016 onthul dat 78% 
van Gr 4-leerders in Suid-Afrika nie met 
begrip kon lees nie. Navorsing het kinkklaar 
bewys: voldoende lees ontwikkelling vind 
nie vanself plaas nie. As lees met begrip nie 
akkuraat ontwikkel word nie, word dit 'n 
lewenslange uitdaging. Leerders in die 
laerskool,  hoërskool, besig met verdere 
studie, en selfs volwassenes in die werkplek, 
sukkel dus om inligting te verwerk, 
aangesien hulle nie op aanvaarbare 
vlakke kan lees nie. 

Daar word byvoorbeeld algemeen 
aanvaar dat studente aan universiteite 
vaardige lesers is en dat hulle reeds die 
boustene van lees bemeester het. Dit is 
egter nie die geval vir alle studente nie. 
Selfs op tersiêre vlak sukkel studente dikwels 
met woordeskat, en is  hul leesvlotheid 
onvoldoende. 

Ons staar 'n wêreldwye ‘tsoenami’ van 
ongeletterdheid in die gesig. Dit impliseer 
dat die doelwitte vir volhoubare 
ontwikkeling, wat deur die Verenigde 

“By 2030 800 million children will 
have dropped out of school, or 
graduated their studies without 

the skills needed for a decent job” 

Ten Steps to Equity in Education 

Nasies (VN) opgestel is, nie betyds bereik sal 
word nie. Omdat ongeletterdheid een van 
die grootste oorsake van misdaad, 
armoede, frustrasie en depressie in alle 
wêreldgemeenskappe is, moet veral 
regerings, besighede, opvoedkundige 
instellings, onderwysers en ouers kennis 
neem van die stand van sake. Lande, 
gemeenskappe en individue sal in die 
nabye toekoms ernstig geraak word indien 
hierdie uitdagings nie doeltreffend 
aangespreek word nie. Ongeletterdheid lei 
tot 'n verlies aan produktiwiteit, 'n afname 
in finansiële welstand, sowel as 'n 
algemene afname in lewensstyl en 
welstand by mense. Die huidige wêreldwye 
situasie en impak daarvan het hierdie 
toestande vererger. 

Tydens die COVID-19-pandemie word daar 
van studente verwag om in ‘n selfleer-
scenario met studentgerigte leermetodes 
voort te gaan. Daar word ook van studente 
verwag om hulle vermoë te ontwikkel om 
onafhanklik te werk. Hierdie vermoëns word 
onderskryf deur die vaardighede en 
strategieë van lees met goeie begrip. 
Onderwysers en studente het tydens die 
grendelstaat baie onderriguitdagings in die 
gesig gestaar. Baie van hierdie uitdagings 
sou minder impak gehad  het indien 
studente die regte inligting kon vind, die 
inligting voldoende kon lees en bestudeer, 
en die inligting, wat hulle moes deurwerk, 
begryp het.  

Professor Goolam Mohamedbhai het die 
gevolge van die COVID-19-pandemie vir 
hoër onderwys in April 2020 bespreekiii. Hy 
het aangeraai dat die uitdagings wat ons 
in die komende jare in die gesig staar, deur 
vennootskappe tussen die regering en die 

privaat sektor oorkom moet word. Ons 
moet onmiddellike, korttermyn- en 
langtermynmaatreëls tref om regstelling te 
bewerkstellig wanneer die krisis verby is. 
Ons het nuwe idees nodig, asook vinniger 
oplossings wat miljoene tegelyk kan bereik. 
Terselfdertyd moet ons die effektiewe 
ontwikkeling van die fundamentele 
vaardighede, wat nodig is vir leer, 
ondersteun. 

Metodologie 
Die basis van visuele intelligensie en goeie 
geletterdheid is lees, maar lees is nie 'n 
natuurlike proses nie. Die menslike verstand 
is nie natuurlik bedraad vir die verwerking 
van geskrewe inligting nie. Die leer van lees, 
en die gebruik van fundamentele 
vaardighede en strategieë om groeiende 
massas inligting reg te hanteer en verwerk, 
is van uiterste belang om sukses in die 
uitdagende konteks van onderwys ná die 
COVID-19-pandemie te behaal. As 
studente nie teen graad 4 voldoende 
visuele, lees en begripsvaardighede kan 
verwerf nie, sal hulle aanhou sukkel 
gedurende hul skoolloopbaan en 
uiteindelik die skool verlaat sonder om 
sukses te behaal. Dit kan veroorsaak dat 
individue sukkel om verder te studeer, en 
om ‘n goeie werk te kryiv. Ons praat hier van 
‘n generasie van verlore werkers, diegene 
wat gevolglik deel van die land se 
werkloosheidsyfer gaan wees.  

Namate studente hul visuele prosessering 
tydens lees verbeter, gee dit hulle meer 
verstandelike energie om komplekse idees 
te verstaan.  

Lande, gemeenskappe en 
individue sal in die nabye 

toekoms ernstig geraak word 
indien hierdie uitdagings nie 

doeltreffend aangespreek word 
nie. 

 

Dit is die integrasie van die 
fundamentele areas in 

leesontwikkeling en die kombinasie 
van verskillende vaardighede en 

strategieë wat die geleetheid bied 
tot veelvuldige geletterdheid en 
verbeterde visuele intelligensie. 

Eyebraingym (en sy reeks aktiwiteite) is 
ontwerp om hierdie ontwikkeling moontlik 
te maak, deur die wetenskap van leer te 
harnas, sodat die gaping tussen inligting en 
kennis oorbrug kan word deur ontwikkeling 
en bou van neurale paaie in die brein van 
elke gebruiker. Eyebraingym is ontwerp om 
die aksies van die leesproses te gebruik om 
die brein te ontwikkel om gesonder en 
sterker te funksioneer. 

 

Die stelsel fokus op die verbetering van drie 
faktore, naamlik die visuele 
prosesseringsfaktor (VPF) en kognitiewe 
ontwikkelingsfaktor (CDF). Elk van hierdie 
twee faktore bevat meetbare sub-
elemente. VPF word gemeet in woorde per 
minute (w.p.m.) volgens die parameters 
van die leesbaarheid van die materiaal 
gelees. CDF word gemeet in  % begrip 
teenoor die kompleksiteit van die inhoud. 
Die gekombineerde VPF en CDF dui dan 
die derde faktor, die Aksie-interpreteer-
verstaan-faktor (AIUF) aan, wat die 
somtotaal van vaardighede meetbaar 
maak. 

Eyebraingym is ontwerp om elke student se 
perseptuele akkuraatheid, visuele 
doeltreffendheid, visuele akkuraatheid en 
visuele geheue te ontwikkel. Dit stel 
studente in staat om  dekodering van 
sigwoorde vinniger te behaal sodat 
woorde en woorddele outomaties uit die 
verklarende en prosedurele geheue as 
visuele ortografiese beelde herken word. 
Die werkgeheue kan dan vir 
begripsdoeleindes gebruik word.  

Werkgeheue het twee belangrike 
beperkings. Eerstens, kan dit ongeveer 
sewe items van verskillende brokkies 
inligting op 'n slag begryp. Tweedens word 

hierdie inligting vir ongeveer tien sekondes 
onthou. Wanneer daar in die kritieke 
oomblik van lees van beskikbare 
hulpbronne gebruik moet word om te 
dekodeer, is daar geen tyd vir begrip 
beskikbaar nie. Dit verklaar waarom swak 
lesers ure spandeer om te lees en weer te 
lees, eerstens om dit wat hulle lees 
behoorlik te ontsyfer en dan betekenis aan 
die teks te heg. Laastens moet die 
afsonderlike stukkies inligting in 'n skema 
van inligting ‘ingebou’ word om nie net 
basiese begripsuitkomste, maar ook hoër 
begrips-uitkomstes te bereik. 

Eyebraingym is 'n nommerpas Oog-Brein-
opleidingskursus met 'n geïndividualiseerde 
spesifieke spelplan wat pas by die 
persoonlike skedule en/of behoeftes van 
elke onderwyser en student. Die aanlyn 
stelsel bied 'n verskeidenheid dinamiese 
speletjies aan en kulmineer in  leesaksies 
wat uitloop op begripsvaardighede en 
kognitiewe ontwikkeling-sessies. 

Eyebraingym is in kursusformaat 
saamgestel om  uitvoerende funksies en die 
interaksie van die brein met visuele inligting 
te verbeter. Dit is ontwerp om die student 
te help om inligting vinniger in die pre-
frontale korteks van die brein te verwerk. 
Ons oefeninge beoog om elke gebruiker 
tot 'n hoër vaardigheidsvlak, met 
betrekking tot die hantering van visuele 
inligting, te neem. 

Die beste deel van ons oplossing is dat dit 
lekker en ook goed is om jou brein met  
Eyebraingym te oefen. Ons het agt tot 
twaalf weke nodig om die brein te leer hoe 
om op ‘n beter manier met visuele inligting 
te werk. 

 

Die oefeninge is aanlyn 
beskikbaar, toeganklik op 

rekenaar, skootrekenaar, tablet 
en enige slimtoestel, insluitend 

slimfone. 

Eyebraingym is geposisioneer 
om een van die oplossings te 

word wat leemtes en 
uitdagings in die onderwys- en 

opleidingsektore van die 
toekoms regstel. 

Ons doelgerigte oefensessies is ontwerp om 
die brein te help om die regte paadjies te 
bou, om inligting sodoende vinnniger te kry 
waar dit moet wees. Ons kliënte, van 
beginnerlesers tot tersiêre studente en 
werkende volwassenes, het al vir drie 
dekades fiksheid en optimalisering van 
hulle denkpatrone met ons sisteme behaal. 

Sodra jy geregistreer is, neem die stelsel 
elke gebruiker deur 'n aanlyn 
assesseringsmodule. Die GRATIS ‘Placeme’-
oefening kombineer 'n volledige visuele 
prosessering, taal en lees met begrip 
assessering waarin ons prosesseringsspoed, 
taalvaardigheid en stilleesvlotheid meet 
teen erkende internasionale norms en 
standaarde.  

 

Eyebraingym gebruik jou resultate om vir 
jou 'n stel verpersoonlikte visuele, lees, 
begrip en kognitiewe oefeninge aan te 
bied. Die eindresultaat is verbeterde lees 
vaardighede en  visuele intelligensie. Die 
oefeninge is aanlyn beskikbaar, toeganklik 
op ‘n rekenaar, skootrekenaar, tablet en 
enige slimtoestel, insluitend slimfone. Na 
elke aktiwiteit en les het die gebruiker 
toegang tot sy infografiese 
vorderingsverslag. 

 

Die opleiding behels 'n individu-spesifieke 
program en gebruik   beproefde 
neurowetenskaplike beginsels. Die 
weeklikse opleidingsessies word deur ons 
virtuele afrigter bestuur, en ons TOEP gee 
elke gebruiker toegang tot al die 
toegevoegde funksies. Die aanlyn 
opleidingsessies is aanpasbaar om 
verskillende skedules, en die spesifieke 
doelwitte wat aan die begin van die kursus 
uiteengesit word, te pas. Ons gebruikers 
kan met internettoegang van enige plek af 
voortgaan met hulle oefenprogram. Die 
resultate word tydens die oefensessies 
aangeteken, wat intydse terugvoer vir  
fasiliteerders en onderwysers maklik vanaf 
hul persoonlike portaal maak. Ons kliënte 
kan kies om ons opleidingsmodules by hul 
skool, of instelling, of in hul eie huis, te 
gebruik. Die lees- en breinaktiveringsessies 
se uitkomstes, met die hulp van die virtuele 
afrigter en die sigbare vordering wat 
gebruikers ervaar, motiveer en inspireer en 
hulle om op koers te bly gedurende hul 
opleidings- en ontwikkelingsprogram van 
15 sessies. 

Resultate is alles, en daarom voorsien ons 
elkeen van 'n ‘game plan’ wat gebruikers 

 

Eyebraingym bring tien jaar se 
ervaring, ontwikkel in 'n 

beproefde stelsel bymekaar. EBG 
se sukses is met meer as 100,000 

gebruikersprofiele bewys. 

op koers hou en blywende resultate 
verseker. Deur die korrekte implimenterings 
model te volg, verhoog ons kliënte hul 
kognitiewe vermoëns en bereik hulle-hulle 
visuele prosesserings-vaardigheids 
doelwitte. Hulle kan meer sien, vinniger 
lees, beter onthou en duideliker dink. 

Bevinding #1 
COVID-19 het, tot ‘n sekere mate, leemtes 
en uitdagings wat reeds in die onderwys- 
en opleidingsektor bestaan het uitgelig. Die 
sluit van skole en opleidingsinstellings het 
studente wat 'n groter risiko loop, in nog 
meer  risiko geplaas en die leemtes wat 
reeds bestaan het vererger.  

Hou ingedagte dat  daar in die vierde 
industriële rewolusie (4IR) 'n groter 
behoefte aan leer, afleer en herleer, is – 
daarom behoort ons meer as ooit tevore 
ons studente en werkers te bemagtig  
sodat almal vinniger kan lees, slimmer kan 
dink en beter kan leer.  

Selfs studente wat nou goed vaar, sal  in 
die toekoms baie hard moet werk om 
suksesvol te wees. Ons word met massas 
inligting gekonfronteer, en as die 
kognitiewe lading die kapasiteit van jou 
vaardighede en werkgeheue oorskry, 
neem jou intellektuele vermoëns af. Die 
goeie nuus is ons kan  studente en werkers 
op alle vlakke help om vaardighede en 
strategieë wat hulle nodig het te ontwikkel, 
sodat hulle visuele prosessering, lees en 
begrip kan verbeter. 

 

Ons moet ons studente ondersteun en 
ontwikkel om visueel intelligent te wees. 
Om visueel intelligent te wees, beteken dat 
jy visuele inligting kan verwerk, verstaan en 
gebruik. Lees en begrip is die basis van 
visuele intelligensie. Eyebraingym stel ons in 
staat om studente aanlyn te help om 

visuele prosesserings-, lees- en 
begripsvaardighede te ontwikkel – wat 
nuwe geleenthede vir meer leerders en 
studente moontlik maak. 

Bevinding #2 
Met LAB-on-line, die eerste aanlyn visuele 
vaardigheid, lees- en 
begripsontwikkelingstelsel wat M3line en 
Lectorsa ontwikkel het, het ons meer as 100, 
000 studentprofiele bestudeer. Uit die 
resultate van hierdie 100,000 profiele kon 
ons vasstel hoe om leesverbetering, 
begripsvaardighede, die afleer en herleer 
van inligting en neuroplastisiteit te benut in 
metodes wat ons in staat stel om die oë, 
spiere, en die verstand te moduleer om in 
gedefinieerde patrone met inligting te werk 
en beter uitkomstes te bewerkstellig. 

Eyebraingym bring tien jaar se ervaring 
bymekaar en kombineer dit met die 
nuutste tegnologie wat nou ook beskikbaar 
is via slimfoontoestelle. Die tegnologie is  
gerig  op die aanleer en opskerping van 
vaardighede vir studente, leerders en 
werkers in 'n post-COVID-onderwys- en 
opleidingsomgewing. Eyebraingym is oor 
tien jaar getoets en het goeie resultate 
getoon (gemiddeld 6 jaar se ontwikkeling 
gemeet aan internasionale norme en 
standaarde). 

Bevinding #3 
EyeBrainGym is ontwikkel om gebruik te 
maak van die nuutste tegnologie. Tydens 
die grendelstaat het aanlyn leer, en 
persepsies rondom aanlynleer meestal ten 
goede verander, en  meer studente sal  in 
die toekoms gebruik kan maak van  
internet, data en toestelle. 

Ons staan in die begin van 'n 
nuwe era van aanlyn studente-

ondersteuning en -
ontwikkeling. 

 

Daar word beraam dat 'n lae-vlak 
lees- en skryfvaardighede die 

wêreldekonomie elke jaar sowat 
£800 miljard kos. 

Verskeie denkpatrone rakende aanlyn leer 
het ook ten goede verander.  Ons moet 
ook voorberei op toekomstige uitdagings in 
onderrig en leer, en daarom is 'n aanlyn 
ondersteunings- en ontwikkelingstelsel wat 
onderwysers en studente in staat stel om 
verbeterde lees, begrip en leeruitkomste te 
bereik,  onmiskenbaar deel van die 
grondslag van toekomstige skoolonderrig, 
onderwys en opleiding. 

Al hoe meer regerings, groot 
ondernemings, skole en ouers begryp die 
belangrikheid van internet-konnektiwiteit, 
funksionele toestelle en data vir leerders en 
studente. Dit sal meer studente in staat stel 
om toegang tot stelsels soos Eyebraingym 
asook aanlyn leermateriaal te kry. 
Onderwysers en fasiliteerders sal groot 
waarde kan toevoeg tot hulle studente se 
ontwikkeling met Eyebraingym. Ons staan 
op die vooraand van 'n nuwe era van 
aanlyn studente-ontwikkeling en -
ondersteuning. 

Bevinding 4# 
Eyebraingym is in lyn met 21ste-eeuse 
onderwys uitkomstes en gee meetbare 
verbeterings van die visuele 
prosesseringsfaktor (VPF), die kognitiewe 
ontwikkelingsfaktor (CDF) en die aksie-
interpreteer-verstaan-faktor (AIUF) wat 
verband hou met internasionale norme en 
standaarde. Hierdie uitkomstes kan deur 
gebruikers, en fasiliteerders met die druk 
van ‘n knoppie as intydse data, gesien 

word, vanaf verskillende portale op die 
stelsel. Effektiewe gebruik van beskikbare 
data verseker suksesvolle implementering 
op die grondvlak. Die uitkomstes kan 
gekwantifiseer word, en dit gee 
maatskappye en instansies wat 'n skool of 
studente wil borg om toegang tot die 
sisiteem te hê, gemoedsrus dat hulle 
meetbare waarde vir hulle geld kry.   

Bevinding #5 
Daar word beraam dat lae-vlak lees- en 
skryfvaardighede die wêreld-ekonomie 
elke jaar sowat £800 miljard kos v i. Swak 
leesvaardighede beïnvloed alle aspekte 
van leer. As ons hierdie fundamentele 
vaardighede ontwikkel en verbeter, ontsluit 
ons die alomvattende belegging wat 
wêreldwyd in onderwys en opleiding 
gemaak word. Ons belegging om hierdie 
fundamentele vaardighede te ontwikkel,  
sal verseker dat toekomstige 
gemeenskappe se lewensgehalte 
verbeter. 

 

Visuele Data 
Graad 4, 7 en 11 se 2019 resultate, sowel as 
projekte vir Verdere Onderwys en 
Opleiding (VOO) en tersiêre studente, is in 
Bylae A beskikbaar. 

Eyebraingym is een 
van die spelwisselaars 

wat eksponensiële 
groei moontlik kan 

maak en studente en 
toekomstige werkers 
sal bemagtig sodat 
hulle in die toekoms 

kan floreer. 

"The Lectorsa reading programme 
improved not only participants' 

literacy and comprehension skills, but 
also their time management and 

communication skills. Lectorsa further 
assisted participants whose home 

language is not English to understand 
English better as a subject, and as a 

second or third language." 

Petrus Lombard Ph. D v 

Fig. 1 

Fig 1 toon die uitkomste wat behaal is met 
studente van skole regoor Suid-Afrika wat 
aan die 2019-projek deelgeneem het. 

Eyebraingym behaal meetbare 
verbetering deur studentresultate teen 
internasionaal aanvaarde norme en 
standaarde vir stilleesvlotheid met begrip 
te meet. 

Die stelsel fokus op die verbetering van drie 
faktore, naamlik die visuele 
prosesseringsfaktor (VPF), die kognitiewe 
ontwikkelingsfaktor (CDF) en die Aksie-
interpreteer-verstaan faktor. Die VPF en 
CDF bevat meetbare sub-elemente. VPF 
word gemeet in woorde per minute 
(w.p.m.) gelees binne die konteks van die 
leesbaarheid van die materiaal. CDF word 
gemeet in % begrip teenoor die 
ingewikkeldheid van die inhoud. Die 
gekombineerde VPF en CDF gee ons die 
derde faktor - die Aksie-interpreteer- 
verstaan-faktor (AIUF), wat dui op die 

relatiewe doeltreffendheid van interaksie 
met visuele inligting.  “Commitment rating” 
verwys na die persentasie studente wat die 
kursus voltooi het. 

 
Fig. 2 

Fig. 2 dui die uitkomste aan wat tydens die 
2019-projek aan die Universiteit 
Stellenbosch behaal is. 

Resultate vir graad 4, 7, 11, sowel as vir 
verskeie ander universiteite, kan in Bylae A 
besigtig word. 

Bemagtig gemeenskappe 
deur internasionale 
uitkomstes vir opleiding te 
behaal 
Regerings wêreldwyd het reeds 
geïdentifiseer dat onderwys 'n belangrike 
rol speel om menslike hulpbronne te 
ontwikkel en makro-ekonomiese stabiliteit 
te verseker; inklusiewe groei te laat vlam 
vat en hul land se vermoë om wêreldwyd 
mededingend te wees te bevorder. 
Verbeterde onderwysuitkomstes lei tot 'n 
toename in belastinginkomste en BBP. Dit 
verlaag die en die vraag na maatskaplike 
dienste, gesondheidsdienste en 
veiligheidsdienste en dra by tot lae vlakke 
van misdaad en verbeterde gesondheid. 
Dit is die rede waarom  beleggings gemaak 
word om voortdurend nuwe en 
doeltreffende maniere om onderwys te 
verbeter te ondersoek. Nuwe kurrikulums 
word ontwikkel, en groot beleggings word 
gemaak om leeromgewings te verbeter. 

Die grootste leemte wat tans die 
verbetering van onderwysuitkomste 
wêreldwyd beperk, is die gebrek aan 
kapasiteit in ons leerders, studente en 
personeel om intelligent met visuele 
inligting te werk. Ten einde dit en ander 
onderwysuitkomstes te bereik, moet die 
fundamentele vaardighede wat nodig is vir 
visuele intelligensie voldoende aandag 
geniet en korrek ontwikkel word.  

Eyebraingym het die moontlikheid en 
tegnologie om onderwysers en studente 
aanlyn te ondersteun om die nodige 
vaardighede te ontwikkel en strategieë 
aan te leer om meer te sien, vinniger te 
lees, beter te onthou en visuele intelligensie 
te verhoog, om aktiewe, betrokke burgers 
te ontwikkel wat intelligente keuses vir 'n 
beter toekoms kan maak. 

Ons streef daarna om gedurende hul 
skooljare elke leerder ten minste vier 

geleenthede te gee om op die 
Eyebraingym-stelsel te werk. 

Ons beraming is dat daar dan, binne vyf tot 
tien jaar na implementering beter 
deurvloeisyfers en gradueringsuitkomste sal 
wees. Dit sal 'n positiewe impak hê en die 
gradueringsgetalle verhoog, aangesien 
studente bemagtig sal word met 
verbeterde visuele intelligensie. 

Gevolgtrekking 
Eyebraingym gebruik die wetenskap van 
neuromodulasie en die fisika van 
spieroefening en spiergeheue deur die 
prosesse van lees om visuele intelligensie te 
ontwikkel. Die stelsel bevat 'n in-diepte 
plasingsmodule, 'n ooggimnasium, ‘n 
virtuele leeslab, aflaaibare werkblaaie en 
materiaal wat in vlakke geplaas is, wat elke 
gebruiker op hul persoonlike 
vaardigheidsvlak uitdaag en ontwikkel. 
Meer as 100,000 navorsingsprofiele en tien 
jaar se praktiese implementering van 
projekte verseker dat ons die beste uitslae 
behaal - vanaf die eerste skooljare tot op 
tersiêre vlak en selfs met korporatiewe 
opleiding. 

Wegneemnotas 
Lees is veel meer as wat jy met die blote 
oog kan sien! Lees is nie net die herkenning 
van simbole of die lees en skryf van basiese 
woorde nie. Ons moet dringend die 
arbeidsmag van die toekoms opgradeer, 
want ons benodig visueel-intelligente 
mense wat doeltreffend met visuele 
inligting kan omgaan en ingeligte besluite 
kan neem om 'n beter toekoms vir hulself en 
die volgende generasies te skep. 

Ons weet dat beter geletterdheid belangrik 
is wanneer ons mense wil bemagtig. Daar 
is bewys dat beter geletterdheid ‘n verskil in 
armoede-syfers maak. Ons kan nie werklike 
gelykheid in die onderwys bereik, indien 
ons nie ons studente bemagtig om beter te 
lees en te verstaan nie. 

As ons almal saamwerk, sal ons in staat 
wees om leerders en studente, in die 
klaskamer en met afstands- of aanlyn 

leeromgewings, se sukses te verseker. Ons 
sal opvoedkundige ervarings verander, en 
ons sal burgers, wat waarde tot hulle 
gemeenskappe kan toevoeg, ontwikkel. 

Ons staan wêreldwyd in 'n tyd van 
belangrike uitdagings, vinnige 
veranderinge en byna onbeperkte 
potensiaal. Ons benodig groter en slimmer 
oplossings as voorheen. 

ADDENDUM A 
 

Eyebraingym behaal meetbare verbetering deur studentresultate teen internasionaal 
aanvaarde norme en standaarde vir stilleesvlotheid met begrip te meet. 

Die stelsel fokus op die verbetering van drie faktore, naamlik die visuele prosesseringsfaktor 
(VPF), die kognitiewe ontwikkelingsfaktor (CDF) en die Aksie-interpreteer-verstaan faktor. Die 
VPF en CDF bevat meetbare sub-elemente. VPF word gemeet in woorde per minute (w.p.m.) 
gelees binne die konteks van die leesbaarheid van die materiaal. CDF word gemeet in % 
begrip teenoor die ingewikkeldheid van die inhoud. Die gekombineerde VPF en CDF gee ons 
die derde faktor - die Aksie-interpreteer- verstaan-faktor (AIUF), wat dui op die relatiewe 
doeltreffendheid van interaksie met visuele inligting.   

VPF – Leesspoed in woorde per minute (w.p.m.) gelees binne die konteks van die leesbaarheid 
van die materiaal 

CDF – Begripsvaardighede in laer en hoërdenkvlakke gemeet in % begrip teenoor die 
ingewikkeldheid van die inhoud 

AIUF – Aksie-interpreteer- verstaan-faktor (AIUF), dui op die relatiewe doeltreffendheid van 
interaksie met visuele inligting 

“Commitment rating” verwys na die persentasie studente wat die kursus voltooi het. 

Die volgende grafieke dui die verbetering van student wat gedurende die 2019 akademiese 
jaar in Suid Afrika aan projekte deelgeneem het.  

Skole 

JuniorTukkie – projek 
Uitkomstes behaal tydens dieJuniorTukkie projek vanaf 2008 – 2017. Graad 10 studente vanoor 
Suid-Afrika word by Universiteit van Pretoria voorbereei op verdere studie. Die Lectorsa span 
het saam met die universiteit gewerk om hierdie studente te bemagtig met vaardighede wat 
hulle sal nodig kry in hulle verdere studies – spesifiek die intelligente interaksie met hulle 
kurrikulum. Tabel 1 dui die resutate behaal aan.  

Tabel 1 

Groep Voor-evaluasie Na-evaluasie 

Jaar Studente VPF CDF AIUF VPF CDF AIUF 

2008 74 149 69% 3 273 80% 12 

2009 99 120 70% 2 375 80% 13 

2010 160 165 68% 4 285 85% 13 

2011 181 145 59% 2 337 70% 13 

2012 164 137 67% 2 353 69% 13 

2013 170 151 73% 3 328 72% 13 

2014 195 115 73% 1 255 71% 12 

2015 230 116 68% 1 273 64% 11 

2016 211 131 51% 1 289 67% 11 

2017 270 125 67% 2 303 68% 13 
 

 

 
 


